
	1.ՀՀ ֆինանսների նախարարություն
	04.07.2023թ.

	
	N 01/8-2/12983-2023


	Ուսումնասիրելով Ձեր 20.06.2023թ. №ԳՍ//17785-2023 գրությամբ ներկայացված՝ «Անհատույց օգտագործման իրավունքով տարածք հանձնելու մասին» ՀՀ կառավարության որոշման նախագիծը, հայտնում ենք հետևյալը. 
Նախագծով առաջարկվում է ՀՀ սեփականություն հանդիսացող Երևան քաղաքի Ջ. Բայրոնի փողոց 5 հասցեում գտնվող  շենքի 1-ին հարկից 197,555.0 հազ. դրամ շուկայական արժեքով 184.55 քառ. մետր ընդհանուր մակերեսով տարածքը 10 տարի ժամկետով անհատույց օգտագործման իրավունքով հանձնել «Համահայկական խաղերի համաշխարհային կոմիտե» հասարակական կազմակերպությանը (այսուհետ՝ Կազմակերպություն)՝ վերջինիս 10-ամյա գործունեության ծրագրին համապատասխան միջոցառումներ իրականացնելու համար, ինչպես նաև սահմանվում են ծրագրի վերաբերյալ որոշակի իրավահարաբերություններ: Նախագծի վերաբերյալ բովանդակային առումով առարկություններ չունենք։  
Միաժամանակ, Նախագծի նախաբանում որպես լիազորող նորմ նշված է ՀՀ կառավարության 17.02.2011թ. N 304-Ն որոշումը, մինչդեռ վերոնշյալ որոշումը ՀՀ կառավարության 21.04.2023թ. N 595-Ն որոշման 7-րդ կետի համաձայն ուժը կորցրած է ճանաչվել: 
Հիմք ընդունելով վերոգրյալը, առաջարկում ենք խմբագրել Նախագծի նախաբանը և այն դիտարկել ՀՀ կառավարության 21.04.2023թ. N 595-Ն որոշմամբ սահմանված իրավակարգավորումների ներքո:
Բացի այդ, առաջարկում ենք հանել Նախագծին կից ներկայացված Կազմակերպության ծրագրի «2.2 Ծրագրի իրականացման համար անհրաժեշտ ֆինանսական աղբյուրները» բաժնի 1-ին կետը (Աշխատակիցների աշխատավարձը և դրան հավասարեցված այլ վճարները նախատեսվում են ֆինանսավորվել ՀՀ պետական բյուջեի միջոցների հաշվին)՝ նկատի ունենալով, որ այդ նպատակով ՀՀ 2023թ. պետական բյուջեով և 2024-2026թթ. միջնաժամկետ ծախսային ծրագրով միջոցներ նախատեսված չեն:
	Ընդունվել է: Նախագծի նախաբանում կատարվել է համապատասխան փոփոխություն: Միաժամանակ հայտնում ենք, որ «Համահայկական խաղերի համաշխարհային կոմիտե» հասարակական կազմակերպության կողմից ծրագիրը խմբագրվել է:


	2. ՀՀ կրթության, գիտության, մշակույթի և սպորտի նախարարություն
	27.06.2023թ.

	
	N 27/20.1/16287-2023

	ՀՀ կրթության, գիտության, մշակույթի և սպորտի նախարարությունը «Անհատույց օգտագործման իրավունքով տարածք հանձնելու մասին» Հայաստանի Հանրապետության կառավարության որոշման նախագծի վերաբերյալ առարկություն և առաջարկություն չունի: 
	Ընդունվել է ի գիտություն:


	
3. ՀՀ կադաստրի կոմիտե
	20.06.2023թ.

	
	N ՍԹ/8666-2023

	Ի պատասխան ՀՀ տարածքային կառավարման և ենթակառուցվածքների նախարարության 2023 թվականի հունիսի 20-ի N ԳՍ//17785-2023 գրության՝ «Անհատույց օգտագործման իրավունքով տարածք հանձնելու մասին»                                        ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
   Քաղաք Երևան, Կենտրոն, Ջ. Բայրոնի փողոց, 5 հասցեում գտնվող անշարժ գույքի կադաստրային գործում առկա արխիվային նյութերի ուսումնասիրության արդյունքում պարզվել է, որ առկա է քննարկվող տարածքի մակերեսի տարբերություն Նախագծին կից ներկայացված հատակագծի (ըստ որի՝ 184.55 քմ) և իրավունքների պետական գրանցման համար 2020 թվականի հունիսի 6-ին ներկայացված նոր հատակագծի (ըստ որի՝ 183.69 քմ) միջև։
   Ելնելով վերոգրյալից՝ առաջարկում ենք հստակեցնել վերոնշյալ հասցեում գտնվող անշարժ գույքի քննարկվող տարածքի մակերեսը։
	Ընդունվել է ի գիտություն:

